Павлодар облысында 2025 жылғы 1 тамыз бен 30 қыркүйек аралығында дәстүрлі республикалық «Мектепке жол» қайырымдылық акциясы өткізіледі.
Іс-шараның мақсаты – аз қамтылған және көпбалалы отбасылардан шыққан балаларға, жетім балаларға, ата-анасының қамқорлығынсыз қалған, өмірлік қиын жағдайға тап болған балаларға қолдау көрсету.
Акцияны ұйымдастырушылар – жергілікті атқарушы органдар, білім беру ұйымдары, қоғамдық және еріктілер ұйымдары.
Мақсат – әрбір баланың жаңа оқу жылын сеніммен және қуанышпен бастауына жағдай жасау.
Акция аясында демеушілерді, әлеуметтік серіктестерді, мемлекеттік құрылымдарды қайырымдылық көмек көрсетуге тарту жұмыстары жүргізіледі.
Көмек қабылдау пункттері мектептерде, сауда орталықтарында және елді мекендердегі әлеуметтік мекемелерде ұйымдастырылады.
Азаматтардың өтініштеріне жедел әрекет ету үшін «жедел желі» және «сенім телефондарының» жұмысы ұйымдастырылады.
Балаларды мектепке дайындауға көмек көрсеткісі келетіндер тұрғылықты жері бойынша білім бөліміне немесе тікелей білім беру ұйымына жүгіне алады.
Павлодар қаласындағы Мұхтар Әуезов атындағы мектеп Павлодар облысы тұрғындарын бей-жай қалмай, өсіп келе жатқан ұрпақтың жарқын болашағы үшін қолдан келгенше үлес қосуға шақырады.

